1 CORINTO

NABEMA CARTA PAULOBA
BADA DJABARA CORINTO
PURUDEBEMA ITEA

Pauloba nai cartada djabara Corinto purudebema itea basia. Poa 55are Epeso
purudeba diabuesia.

Pauloba Corinto purude bedea bia Jesucritodebemada nadra jaradiasia (Hecho
18:1-17). Judiora dji jarebada dede jaradia ba béra Acara judioraba Tjasidaa.
Dewara judioraba Paulo dya jaretapedadacarea dewara dede jaradia besia. Mawa
bade Acara griegora bida ijasidaa. Paulora Corintode poa aba ésidra basia.

Corintora puru droma basfa. Eberarida seisciento mil audu duanasidaca baa.
Mai awara adjira acoré bea deda zocara eropanasidaa. Baribara maa acoré bea
&péni carea auduada obadjidaa. Acaraba Jesucrito ijaipedadamina wadibida
audua nibabadjidaa. Djabara ta€na dewara nébara sida baraasia.

Naara Pauloba adjirara quéasia ijara duana carea (1:1neba aba 4:21naa). Maiare
basia audua nibaranamaréa (5:1neba aba 6:20daa). Maiare djabaréba cartadeba
iwidipedadada panusia. Capitulo 7de quima edadidebema iwidipedadada panusia.
Capitulo 8deba aba 11daa panusia adjia jawaba oda acoré carea sawa odida
panada. Capitulo 12deba aba 14daa Acoré Jaureba obi badebemada panusia.

Corintode Acaraba dadji Arébadidebemada ai cricha panana béra Pauloba
capitulo 15de maAnebemada basia. Capitulo 16de basia sawa parata jare pedida
panada idjaba adjira acade waida.

NaA cartade Pauloba naara bada

1MAra Pauloa. Acdréba quiridna bérd maira trisia Jesucritoba
diabuedada bamaréa. Dadjira djaba Sosteneda mA ume baa.
2MZa nai cartara babaraa Acoré éberara Corinto purudebema itea.
Jesucritodeba Acoréba bardra edasia idji itea bia beadamaréa. Ara mai
quiraca idjia druaza jlima dadjira Boro Jesucritoa iwidibadara edasia.

Idjira adjira Boroa idjaba dadjira Boroa. 3Daiba quiria panaa dadjira Zeza

725 1 CORINTO 1

Acoréba, dadjird Boro Jesucrito bida adji biadeba barira careba pananida
idjaba necai baira dia pananida.

Pauloba djabara carea Acoréa bia baada ada

4Bardra Jesucrito ume pana béra Acoréba idji biadeba careba baa. Mai
bérd mia Acoréa iwidibaraza bara carea bia baada abaria. 5Jesucrito ume
pana bérd Acoréba barda jiima diasia bia odamaréa. Idji bedeara poya
cawa jaradia panania idjaba idjidebemada poya bio cawa panania. 6 Jiima
Acoréba baraa diadaba unubi baa Crito bedea daiba jaradiapedadara wara
arada. 7Baraba dadjird Boro Jesucrito ununi carea jA3 panamisa Acéréba
idji Jauredeba dia bara jiima eropanaa. 8MaAba Acoréba barira zarea
erobaya aba nai ewari jobaradaa. Mawara dadjira Boro Jesucritoba cawa
ode zebarade birira bié jaradi neé beadia. 9Acoréra bedea aba baa. Idjia
barara trisia idji Warra dadjira Boro Jesucrito ume abaa beadamaréa.

Djabara cricha awara awara pananebema

10Djabara, dadjira Boro Jesucritodeba mAa baraa bedea djuburiaya
dbaa bia duananamaréa. Cricha awara awara duananié panaa, dtebara
cricha abaadeba dbaa bia duananida panaa. 11Djabara, mAa {irina
carea maw3 jara baa. Djabawéra Cloe éberariba mAia jarasidaa barara
ijara duanabarida. 12Ebuda jaraibara, Acara baranebemaba jarabadaa:
“MAra Paulodea.” Dewararaba jarabadaa: “MAra Apolodea.” Dewararaba
jarabadaa: “MAra Pedrodea.”® Idjaba dewararaba jarabadaa: “MAra
Critodea.” 13Mawara ¢Critora zocara baca? ;MAida bara carea crude
cachisidaca? ;Barara mA trineba borocuesidaca?

14MAa ni abaa bardnebemada borocuedaé béra basrida baa. Mia ababe
djaba Crispoda, Gayo sida borocuesia. 15Mawa ni abaaba poya jaradaéa mi
trAneba borocuesidada. 161djaba mAa djaba Estepana éberara sida borocuesia.
Adjird awara dewarada borocuesibara mia quirdnebaéa. 17 Critoba mara
diabueé basia &berira borocue bamaréd, dtebara diabuesia bedea bia
idjidebemada jaradiamaréa. Baribara nai dudabema necawaadeba maa
jaradiaé baa Crito crude beudada ara idji quiriabe beuda quirica beramaréa.

Critora Acoré necawaa idjaba Acoré abaaa

18Taba uruadaa wani éberaramaara Crito crude beudadebema
bedeara sirié baa. Baribara dadjira, dji Acéréba édra edadariba cawa
panaa maAi bedeaba Acoré abaara cawabi bada. 19Acoré Bedeade nawa
bA baa:
Ne cawa bea necawaada m3a sirié bada unubiya. Cricha cawa bea
crichara bié tabada cawabiya.?

a 1:12. Pedro. Griego bedeade “Cepa” bA baa. b 1:19. Isafa 29:14.

1 CORINTO 1, 2 726

20Warada Acoréba nai &jiiinebema necawaara sirié bada cawabisia.

JaAbe ¢ne cawa beara sawasida? ¢Judiora ley jaradiabadara sawasida?

¢NaAi ewaride necawaadeba bedeabadara sawasida? 21 Acoréba idji

adji necawaadeba idjira cawadacaa.® Adjirimaara daiba jaradia panara sirié

bamina Acérémaara bia basia maineba jiima idji jjabadara édra edaida.
22Crito Tjani carea judioraba ne ununacada unu quiridbadaa. Judioraéba

jaradia panaa. MaA bedeara judioraba bia {irinacaa. Idjaba judioraéba maa

bedeara sirié bada crichabadaa. 24Baribara Ac6réba Acara judiorada, Acara

judiorae sida trisia Critodeba édra edai carea. Maigaraba cawa panaa Acoréba

Critodeba idji Abaada, necawaa sida unubisida. 25Eberaramaara Critora crude

beuda béra Acoréra ne cawa baéa, abaa€ baa. Baribara ne adua ba quiraca

26 Djabard, crichadadua Acoréba bara edaside sawa beasida. Eberdmaara
zocara baranebemada ne cawa beadaé€ basia, dji dromada beadaé basia, dji

igarabada sida Acoréba edasia. Maw3 dji dromaé beara edasia dji droma bea
edaara bai carea. 29Max béra ni abaaba ara idjidebemada Acoré quirapita
poya bia bedeadaéa. 30Baribara Acoréba barira Jesucrito ume dbaa basia.
Maw3 Critodeba Acoréba idji necawaada dadjirda cawabisia. Idjia dadjirara
jipa basia, ara idji itea bia basia, idjaba cadjiruadebemada édra edasia.
31Maz bérd Acoré Bedeade b ba quirdca dadjia odida panaa. Nawa b baa:
“Abanada bia bedeaibara, dadji Borodebemada bia bedeaida baa.”?

Crito crude beudadebema Pauloba jaradiada

2 1Djabard, mAia Acorénebemada baridmaa jaradiade wiside bedea bia
quirudeba ni mi necawaadeba jaradiaé basia. 2Bira tdéna baside
mAa ababe Jesucritodebemada, idji crude beapedadada cawabi quiria
basia. 3MaZine mAira abaaé bada crichasia. Idjaba poya bia jaradiaéda
cricha bada béra ne wayaaba cacua ure niimabadjia. 4MAia Jesudebema

¢ 1:21. Acoréba idji necawaadeba odaba idjida cawabi baa. Baribara na& éiidnebemardba
ara ddji necawaadeba idjira cawadacaa. Griego bedeade maiba idjaba nawa jara baa:

cawaranamaréa.” d 1:31. Jeremia 9:24.

727 1 CORINTO 2, 3

nébara baside idjaba jaradia baside mA necawaadeba mawa 0é basia
baraba ijanamaréa. Atebara jaradia bade Acoré Jaureba idji abaadeba

necawaadeba Jesucritora ijanaé basfa, dtebara Acéré abaadeba ijasidaa.

Acoréba naéna cawabié badara idji Jauredeba cawabida

6Mawamina daiba necawaada Acoré bio ija beaa jaradia panaa.

Maai necawaara nai €jidnebemaéa, nai €jlianebema borora necawaéa.
Adjirara dara panana€a. 7Daiba Acoré necawaa naéna cawabié badada

ni abaaba mai necawaara cawadaé basfa. Cawa pananabara dadjira
Boro biya quirura crude beadaé bacasia. 9Baribara cawadaé basia Acoré
Bedeade bA ba quiraca. Nawa bA baa:

Acéréba idji quiria bea itea bia o erobara ni abaaba wadi ununacaa,

cawaraba {irinacaa, ni cawa crichadacaa.®
10 Jiima maAigara Acéréba idji Jauredeba dadjirda cawabisia. Idji
Jaureba ne jiimada cawa baa. Acoré cricha sida jiima cawa baa. 11 ;Ebera
crichara caiba cawa ba? Ara idjidubabara cawa baa. Ara mai quiraca
ni abaaba Acoré crichara poya cawadaéa. Ababe Acoré Jaurebara cawa
Jauredra edasidaa jiima Acoréba idji biadeba diadada cawadamaréa.
13 Ara maigadebemada daiba bedea panaa. Baribara daiba nai
gjlianebema necawaadeba bedea panaéa, dtebara Acoré Jaureba daia
jaradia ba quirdca bedea panaa. Mawa Acoré Jaureba cawabi bara daiba
jaradia panaa idjia bedeabi ba quiraca.f
14Baribara Acéré Jaureba cawabi bara Acéré Jaure neé baba cawa

quiriicaa, idjimaari sirié ba béra. Idjaba poya cawacaa, ababe Acoré
Jauredeba cawaida ba béra. 15Acéré Jaure neé baba Acoré Jaure eroba
crichara poya cawaéa. Baribara Acoré Jaure erobaba Acorénebemada poya
bio cawaya. 16 Acoré Bedeade nawa bA baa: “;Caiba dadjird Boro crichara
cawa ba? ¢Caiba idjia jaradiai?”# Baribara dadjiraba Crito crichada eropanaa.

Pauloba, Apolo bida Acéré traju opedada

1Djabard, mia baraa jaradiaside Acéré Jauredeba nibabadaria jaradia
djiwidi bearaa jaradiaida ba quirica jaradiasia. 2MAa Critodebema zareaé
bada jaradiasia warra zaqueraa juba dobi ba quiraca. Djico cobi ba quiraca
zareara bada jaradiaé basfa, baraba poya cawadaé€ basi béra. Idjaba wadibida

e 2:9. [safa 64:4; 52:15.  f 2:13. Idjia bedeabi ba quirdca. Griego bedeade idjaba jara baa:
“Acoré Jaure erobearda.” g 2:16. Isafa 40:13.

poya cawadaéa. 3Barira wadibida nai djaraba o quiria badeba ninaa:
djaraba eroba carea bie crichabadaa idjaba caicayabadaa Méwé bea béré

5Bar1bArA ¢Paulora cai? ;Apolora cai? Ababe daira Acéré nezocaa.
Daideba baraba dadjira Borora ijasidaa. Acoréba daiza obida quirica
osidaa. 6Ne ubara quirdca mAa baraa Jesudebemada naara jaradiasia.
MaZibe mAia uda cuebara quirdca Apoloba Acéré bedeara biara jaradiasia.
Baribara Acérébara carebasia bariba fjinamaréa mia uda waribibara
quirdca. 7Mai béra ne ubarira dji dromaéa. Cuebari sida dji dromaéa.
Acorédra dji dromaa. Idjiabara néura waribibaria. 8Ne ubarira, cuebari sida
Acoré quirdpita abaria. Idjia dadjiza ne biada diaya dadjia o bada quiraca.
9MAia Apolo ume abarica Acoré trajura o panaa. Barara Acoré néua.

MaZi awara bardra Acoréba de quirdca o baa. 10MZira de obari bia
quirdca baa. Acoréba idji biadeba mia diadaba de jiriida bio edu jousia.
Dewararaba carawabadaa. Baribara dadjiza quiracuita baida baa sawa
idji trajura o bada. 11 De jiriira edu jouda béra ni abaaba dewara de jirtida
poya badaéa. Jesucritoda dji de jirfia. 12MaZine Acaraba Acoré bedeara
aride jaradiabadaa de bia o pana quirdca. Adjia o panara oro, parata,
mégara bia quedea drica quirdca baya. Baribara Acaraba Acoré bedeara
aride jaradiadacaa de bié o pana quirdca. Adjia o panara bacuru, quedua,
chaba oda de quirdca baya. 13Critoba cawa oi ewaride dadjiza odara taba
uruaba aca zaya droai cawaya. MaAba ebuda cawabiya dadjia odara sawa
basida. 14Dadjia odaba maa taba uruada droasira Critoba dji o badaa ne
biada diaya. 15Baribara dadjia odara ba wasira dji o badaba ni caré bia
sida edaéa. Idjira &draimina de babarade &drabara quirica &draya.

16 ;Adua panaca Acéré Jaurera bara sode bada? ;Adua panaca barira
Acoré deda? 17Bariduaba Acoré dera aribara, maiga éberira Acoréba bio
cawa oya idji dera ababe idji itea bA béra. Idji dera baraa.

cawabibaria ne cawa panAeda.”" 20]djaba ndwa bA baa: “Acoréba cawa baa nai
&jiidne ne cawa bea crichara sirié bada.” 21Max carea cricharinadua abaa &bera
&pé pananeba dewarara cayabara biara beada. Acoréneba bardba ne jiimada
eropanaa bia beadi carea. 22Baraba mAda, Apoloda Pedro sida eropanaa.

h 3:19. Job 5:13. i 3:20. Salmo 94:11.

Dadjirdra zocai pananibara wa beudibara Acéréneba ne jiimada eropanania bia
beadi carea. 23J{ima barara Critoderaa. Idjaba Critora Acorénea.

Jesucrito nezocara

4 1Baraba crichadida panaa daira Crito nezocarada. Acéréba daira basia
idjidebema cawabié badada ebuda jaradiadamaréa. 2Warada nezocaba
idji boroba obi bara jlima jipa o baida baa dji boroba bia unumaréa. 3Maai
béra bariba wa baridua éberdba minebema bié jarabadade macua crichacaa.
Idjaba ara mAdjiduba jaraéa mAia o bara sawa bada. 4MAa ni madri bida i 0é
bada cawa bamina maiba jaraé baa maa jiima jipa osida. Dadjird Borobara
cawa jaraya. 5Max carea idjia cawa oi ewari naéna dadjia jaradié panaa
idji traju o baba jipa o bada wa jipa 0é bada. Dadjira Boro zebarade dadjia
sode cricha badada, ne jlima dadji sode méra beadada ebuda cawabiya. Mai
ewaride Acrébara dadjirdza bia jaraya dadjia bia opedada quirica.
6Djabara, mAnebemada Apolodebema sida basia bara carebai carea.
Daideba cawadida panaa Acdré Bedeade bi ba audu crichadié panada.
Mawiéra baraba ni abaada dewara ciyabara biara bada crichadaéa.
7 {Caiba bara dewara cdyabara biara basi? Acoréba diada awara ¢baa
ciréda eroba? Baa Acoréneba ne jiimada edasibara, jcaré ciréa ara
baduba edada quiradca bedea ba?

8 Acoréneba eda quirid pananara baraba jiima eropanaana abadaa.
Acoréba dia bara aduba eropanaana abadaa. Dai neé baduba Acoré
quirdpita dji dromarada panesidada cricha panaa. Baribara mawééa.
Barara warada dji dromarada panenabara bia bacasia. Mawara dai sida
bara ume abaa dji dromarada panecasidaa. 9Baribara maa cricha baa daira
dji Jesucritoba diabuedardda Acéréba jiimara cayabara edaara basida.
Dairéara dji cawa obariba jlimara quirapita beade edebara quirdca panaa.
Eberaraba, bajainebema nezocaraba, jiimardba aca duanaa beudi cawaya.
10Eberaramaara daira Crito carea ne adua beaa idjaba abaaé beaa. Baribara
barara Crito ume pana béra dji ne cawaara beada abadaa idjaba dji abaa
beada abadaa. Eberdrdba bardnebemada bia bedea panaa, baribara
daira igara panaa. 11Wadi ara nai ewaride daiba jarrabada droa panaa,
opichiada droa panaa, idjaba soresorea quedeadra jani carea eropanaa. Dai
de arada neé panaa idjaba éberdriba daira bié obadaa. 12Daira Anaiinaé
traja panaa ne eropanani carea. Eberdriba daia bié bedeabadade daiba
adjia bia bedeabadaa. Dai bié obadade droabadaa. 13Sewadeba dai bié
jarabadade bedea biadeba panubadaa. Wadi ara nai ewaride éberaraba
daira ne batabueda quirdca unubadaa, ne mititia quiraca unubadaa.

14MZXa maigara baé baa bira perabi carea. Atebara mi warrara
quiraca barara quiria ba béra mawa bA baa jipa crichabi carea. 15Baraba

j 4:6. Acoré Bedeade b4 ba audu crichadié panada. Griego bedeade maira ebuda baéa.

Critodebema jaradiabadarada zocara eropanabara wadi zezada aba
eropanacasidaa.* Mineba baraba bedea bia Jesucritodebema ijapedada
béra idjideba mAra bara zezaa. 16MaA carea mAa baraa bedea djuburiaya
mA nibabari quirdca nibadamaréa. 17 MaA béra Timoteoda baramaa
diabuebaraa. Idjira dadjira Boro ume jipa nibabaria. Dadjira Borodeba mi
warraca baa. MAa idjira bio quiria baa. Idjia baraa quiranebabiya mara
Jesucrito ume sawa jipa nida. MAa mawa nibaira Jesucrito éberara beaza
jaradia baa.

18 Acara bardnebemada dji dromara quirdca ninaa, cricha pana béra
mAra bardmaa wéaéda. 19Baribara dadjird Boroba quiridibara, mira
baramaa isabe waya. MaAne dji dromaana abadaba jara pana awa {irine
wiéa, dtebara acade wiya adjia wirdda Acoré abaada eropana cawaya.
20 Acoréba pe erobadebemariba ara jawa idjidebemada bedeadacaa,
atebara idji aAbaadeba jipa obadaa. 21MaAda ¢baraba sawa quiria pana?
¢Quiria panaca mia quéane waida wa quirianeba, ibiadeba waida?!

Djababa cadjirua o ba iduaribipedada

5 1Eberaraba jara panaa bara tdéna abaada daunemaya bada. Jara

panaa maAba dji papacauda erobada. Warada Jesucrito 7jaé bea bida
maa cadjiruara odacaa. 2Mawamina baraba wasdibida jara panaa dewarara
cayabara biara beada. Baribara ¢maa cadjirua carea bio sopua beadida
panaéca? ;Mai cadjirua o bara bard umebemada dya badida panasidaéca?
3MAira bard ume baémina crichadeba bara ume ibaa baa. Mai carea bara
ume ba quirdca maa cadjirua o ba éberara dadjird Boro Jesu trineba cawa
osia. 4Bara abaa dji jarebadade mara crichadeba bara ume baya. Idjaba dadjira
Boro Jesuba abaada baraa diaya maa €berara jipa cawa odamaréa. 5Idjira
aya badida panaa diauruba bia migabimaréa. Mawara naA djaraba cadjirua o
quiria bada igaraya. Idjaba Acéréba cawa oi ewaride idjira &dra edaya.

6 Ara badjida dewarara cayabara biara beada abadaa. Baribara mawa
jaraira bié baa. ;Baraba adua panaca harina &sabibari maéri baba harinara
jlima ésabibarida? Ara maA quiraca cadjirua maari baba jlimarada aribaria.
7Maa béra harina ésabibari droa aya batabuebada quirdca maa cadjirua o
bara bara tiénabemada dy3 badadua.™ Maw3 barira cadjirua neé beadia
harina djiwidi baratada &sabari neé ba quirdca. Birira maAi quirdca
beaa, Critora dadjira cadjirua carea beuda béra. Idjira dadjira édra edai
carea beapedada oveja basia.” 8Dadjiraba cadjiruadebema édrapedadara
quiranebabada béra cricha biadeba, waraneba nibadida panaa.® Mawa

k 4:15. Zocdrd. Griego bedeade bA baa “10 mil.” 14:21. Quédne wdida. Griego bedeade
bA baa “soa bara waida.” m 5:7. Exodo 12:15. n 5:7. Exodo 12:3-13; Juai 1:29.

o 5:8. Dadjirdba cadjiruadebema édrapedadara quiranebabada. Griego bedeade bA baa:
“Ewari droma obada.”

nibaira paA ésabari ne€ ba quirdca baa. Djara quirama badeba idjaba bi€ o
badeba waa nibadi€ panaa. Mawa nibaira harina €sabibari dr6a quiraca baa.
9Naéna mAa cartade basia barara dji audua bea ume abaa beadié panada.

panaa. 11 Atebara mAa bara itea basia bariduaba ara idjida djabaada aibara,
baribara auduada o nibaibara, parata awua baibara, jawaba oda acoré

&pé baibara, sewadeba djarada bié jara baibara, beu nibaibara, wa ne

draa baibara, maiga éberd ume ibaa beadié panada idjaba dbaa ne codié
panada. 1213 Acoré 7jaé beara cawa oi carea mira baéa. Acorébara idji 7jaé
beara cawa oya. Baribara bara tdéna beara baraba cawa odida panaa. Acoré

Bedeade bA baa: “Cadjirua o bara bara tdénabemada aya badadua.”

Djabaraba ara adji nébara cawa odidebema

E 1B4ra ijarabadade ¢caré caréa Acoré adua bea cawa obadamaa
jarade wabada? ;Biara baéca Acoré éberaraba cawa odida? 2;Baraba

quedeada poya cawa odaé? 3 ;Adua panaca dadjiriba bajinebema
nezocara sida cawa odida? Mawa ba béra ;nai ewaride nébara bara
taéna beara poya cawa odaéca? 4Barida ijaradibara, ¢ciré ciréd Acoré
adua beamaa wabadaa cawa odamaréa?? 5MAa maigara jara baa bara
peradamiréa. ¢Bara tiéna cricha cawa bara ni aba bida neéca djabara
ijara panara ibiabi carea? 6Baribara djabada djaba ume ijaradapeda nai
gjlianebema cawa obadardmaa wabadaa. Maw3 odira wirdda bio bié baa
Acoré 1jaé bea quirdpita ijarabada béra.

7Warada Acara baranebemada ijarabada béra unubi panaa jipa
nibadacada. ;Biara baéca ba bié odara droaida cawa obadamaa edei
ciyabara? ¢Biara baéca baa erobara ba djabaa idu draabida cawa
obadamaa edei ciyabara? 8Baribara bariba &beririra bié obadaa idjaba ne
draabadaa. Wirada bio bié o panaa ara bara djabardda mawa obada béra.

9-10 ;Baraba adua panaca cadjirua obadara Acdré purude beadaéda?
Ara badjiduba ciiriigaranadua. Audua nibabadara, jawaba oda acoré épé
beara, daunemabadara, umaquira wéra quirdca beabadara, umaquirada
abari umaquira ume beabadara, ne draabadara, parata awua beara, beu
nibabadara, sewadeba djira bié jarabadara, djira ciirtigabada sida Acoré
purude beadaéa. 11 Acara birdra naéna mawi beasia. Baribara baraba
cadjirua opedadara Acoréba sagasia, idji itea bia basia, idjaba jipa unusia
dadjira Boro Jesucritodeba idjaba idji Jauredeba.

p 5:12-13. Deuteronomio 17:7. q 6:4. Griego bedeade max versiculora ebuda baéa.

Djabariba auduada odié panaa

12 Acaraba jarabadaa: “Crito 7jd ba bérd mAa quiria ba quirica jiima
oida baa.” Baribara mAa jaraya mAa quiria bada jlima oida bamina, jlima
mAa o quiria baba mAra carebacaa. MaA béra jlima mAa o quiria bAa
iduaribiéa. 131djaba Acaraba jarabadaa: “Djicora dadji bi itea baa, idjaba
dadji bira djico itea baa.” Baribara mia jaraya mawa bamina Acéréba
umena jobiya. Dadji cacuara baéa audua o bamiréa, dtebara dadjird Boro
Acoré itea baa. Idjaba dadjird Boro Acoréra dadji cacua wagai carea baa.
14 Acoréba idji Abaadeba dadjird Boro Jesura beu badada Arébabisia. Ara
maA quiraca idji Abaadeba dadjira sida Arébabiya.

15 ;Baraba adua panaca bara cacuara Critodeda? Mawara ¢mAa Critodeda
wéra audua ume baica? Wardda mawa oira bié baa. 16 jBardba adua panaca
wérd audua ume bara mai wérd ume cacua aba ba quirdca bada? Acoré
Bedeade nawa jara baa: “Adjira cacua aba ba quirdca panania.” 17 Baribara
dadjira Boro Crito ume abaa bara idji ume jaure aba ba quiraca panaa.

18Ni maari bida audua nibaranadua. Dewara cadjiruada oibara,
maigaba dadji cacuara driéa. Baribara auduada oibara, dadji cacuada bié
beya. 19 ;Bardba adua panaca bara cacuara Acoré Jaure deda? Acoréba
idji Jaurera baraa diasia. Idjira bara sode baa. Birira ara baraneéa
dtebara Acdrénea. 20 Acoréba bardra nébaa nédosia. Acéréne béra bara
cacuade, jaurede bida quiraipa beadadua.®

Quima edabadadebema

1JaAbebara baraba cartadeba iwidipedadada mAa panuya. Warada biara

baa umaquirdba wéri edaéda.! 2Baribara bara tiéna audua obadara
bara béra umaquiraba idji quimada erobaida baa, idjaba wéraba idji quimada
erobaida baa. 3Umaquirada idji quima ume caida baa. Wéra sida idji quima
ume ciida baa. 4Weérdra ara idji cacua djibariéa, dtebara dji quimadra djibaria.
Ara mai quirdca umaquirira ara idji cacua djibariéa, atebara idji quimadra
djibaria. 5Bara cacuara bara quimaa wagaranadua. Baribara baraba dbaa
ciinaéda bedea audibara, mawa pananira bia baa. Baribara dird mawa pananié
panaa idjaba ababe Acoréa iwididi carea mawa pananida panaa. Mawanacarea
wayacusa dbaa ciinida panaa bara cacuaba quiria bara droadaéne diauruba
audua obiramaréa. 6MAa jaraya: baraba mawa o quiria panabara, bia baa.
Baribara mAa 6go obiéa. 7MAmaari jiimardda mA quiriica poya deu beadibara
bia bacasia. Baribara Acoréba dadjiza diasia sawa baida. Acoréba Acaraa dia
baa poya deu beadamaréa. Idjaba Acaraa dia baa quima edadamaréa.

r 6:16. Genesi 2:24. s 6:20. Jaure. Griego bedeade Acara cartade maira neéa.
t 7:1. Biara baa umaquirdba wérd edaéda. Griego bedeade nawa bi baa: “Bia baa
umaquiraba wéra taéda.”

8MAa deu bearaa, pédraraa bida jaraya: biara baa mA quiraca quima
neé beadida. 9Baribara biri cacuaba quiria bada poya droadaébara,
quima edadida panaa. Bara cacuaba quiria badebemada jimawaya cricha
bai cayabara biara baa quima edadida.

10Quima bara bearda mAa naida jaraya. Nai bedeara mAireéa, dtebara
dadjird Borodea." Wéraba idji quimara amaié baa. 11Baribara idji quimara
amaibara, dewara umagquirida edaié baa. Atebara deu baida baa wa dji quima
ume waya bedeaida baa. Abari quirdca umaquiriba idji quimara amaié baa.

12Waabema djabarda mAa naida jaraya. Naigara dadjira Boro Jesuba
jaradiadaéa: djababa wéra Jesu 1jaé bada erobabara, idjaba mai wérara idji
ume ba quiria babara, mai djababa idjira amaié baa. 13Djabawéraba quima
Jesu ijaé bada erobabara, idjaba mai umagquiriba idjida ama quiriaébara,
maA djabawéraba idjira amaié baa. 14Mai umaquira Jesu ijaé bara Acoré itea
besia idji quimaba 1ja ba béra. Abari quirica wéra Jesu ijaé bara Acoré itea
besia idji quimaba 7ja ba béra. Mawéébara bara warrarira Acoré itea beadaé
bacasia. Baribara djibarirdra Acoré itea pana béra adjird sida Acoré itea panaa.
15 Jesu ijaé baba idji quimada ama quiria babara, amaida baa. Mawa djabada
wa djabawérdda mia amaié ba leydebemada édraya. Acoréba dadjirdra necai
beadamaréa trisia. 16Djabawérd, baa adua baa. Aibéra ba quimaba badeba
Jesura fjdisicada Acréba &dra edamaréa. Djaba, baa bida adua baa. Aibéra ba
quimaba badeba Jesura fjaisicada Acoréba &dra edamaréa.

1718 Acéréba dadjira triside ara dadji panana quirica beadida panaa. Cacua
weéago basibara ara mawa baida baa. Cacua wéiigoé basibara ara mawa baida baa.
Dadjirdza beadida panaa dadjird Boro Acoréba bada quirdca. Mia Acoré éberara
beaza mawa jaradia baa. 19Cacua wéago baida biara baéa. Cacua wégoé bai sida
biara baéa. Acdréba obi bara ija o baida biara baa. 20 Acoréba dadiird triside ara
dadji panana quirdca beadida panaa. 21 Acoréba ba triside nezocada basibara,
jimawaya sopua baradua. Baribara ba nezoca badebemada poya édraibara,
mawa odua. 22Nezoca Acéréba trinara dadjira Boro Critoba cadjiruadebemada
&dra basia idji itea ne 0 baméréa. Maine nezocaé Acoréba trinara Crito nezocaa.
23 Acoréba bardra nébaa nédosia. MaA carea djara nezocada beardnadua.
24Djabar3, Acoréba dadiira triside ara dadji panana quirica beadida panaa.
MaZine ara dadji pana quirdca Acoré quirdpita jipa nibadida panaa.

25MaA awara quima wadi edadacadebemada mAa jaraya. Dadjira Boro
Jesucritoba maigadebemada jaradiadaé béra maia cricha bada jaraya.
Baraba cawa panaa dadjira Boroba mAra quira djuburiada béra maa
warada jarabarida. 26Nawa jaraya: mAmaara nai ewaride bia miga pana
béra dadji umaquira deu beara ara dadji ba quiraca beadida panaa.
27Baribara quima erobabara, ba quima amaida cricharddua. Quima neé
babara, quima edaida cricharddua. 28Baribara quima edaibara cadjiruaéa.

u 7:10. Luca 16:18.

Weérada quima edaibara cadjiruaéa. Baribara quima edabarara nai &jiidne
bia miga baya. Bard maw3 bia miga pananida mAia quiriaé baa.

29Djabara, mAa naAgada jara quiria baa: naA ewarira jobodoa. MaA carea
djabara quima erobeaba Adjia Acoré &pé panara igaradié panaa adji quima ume
beadi carea. Atebara quima neé baba épéida ba quirdca épénida panaa. 30Ara
maA quirica djabara sopua beara sopuaé ba quirica beadida panaa Acéréda bio
&péni carea. Basrida beara basridaé ba quirica beadida panaa. Ne nédodaba

quima neé baba biara cricha babaria dadjird Boroba quiri bada oi carea. Dadjird
Borora basridabi quiria baa. 33Baribara umaquira quima erobaba naa &jiiane

idji quima bia erobaida biara cricha babaria. Idji quimada basridabi quiria baa.
34Mawa quima bara baba crichada umé erobabaria.” Abari quiraca wéra quima
erobaba naa éjliane idji quima bia erobaida biara cricha babaria. Idji quimada
basridabi quiria baa. Baribara wérd quima neé baba dadjird Borodebemada biara
cricha babaria. NaA cacuade, jaurede bida idji itea bia ba quiria baa.

35MaAgara mAia jaraé baa bardba quirii pana quirica bearinamaréa
atebara bia beadamaréa. MAa ababe quiria baa barara quiraipa beadida
idjaba jiima bara sodeba dadjira Boroba quiria bada odida.

36 Abaa djabada awéra djora ume dji edadi carea bedea bia panabara, dji
edadi naéna poya droaéda crichaibara idjaba isabe eda quiridibara, edaida
baa. Maira cadjiruaéa. 37Baribara djabada dji edadi carea bedea badacarea
mai wérira edaéda idji sodeba wirada cricha babara idjaba idji cacuaba
quiria bara poya droaibara, bia baa mai wérara edaéda. 38Warada quima
edabaraba bia o baa. Baribara mAmaara quima edaéba biara o baa.”

39Djabawéra quima bara bara dji quima zocai bamisa idji ume baida
baa. Baribara dji quimara beuibara, dewara umaquirada eda quiridibara,
edaida baa. Baribara ababe dadjira Boro Jesucrito ija badra edaida baa.
40MZa cricha baa idjira quima edaébara basridaara baida. Mimaara
Acoré Jaureba mawa crichabi bada.

Jawaba oda acoréa djico diadadebema

11djaba jawaba oda acoréa djico diadadebemada mAa jaraya.
Dadjiraba cawa panaa jiimarada cricha cawa panada. Mawamina

v 7:34. Crichada umé erobabaria. Griego bedeade Acara cartade maira neéa.

w 7:38. Griego bedeade versiculo 36-38 ebuda baéa. Idjaba nai quirica traducida baa:

36 Baribara djababa idji cau awéra djorada quima diaé badeba bié o bada cricha babara,
idjimaara bia babara, quima diaida baa. Maira cadjiruaéa. 37 Baribara djababa idji caura
diaéda sodeba cricha babara, idjaba dewaraaba jara ba carea mawa oé babara, bia baa idji
caura quima diaéda. 38 Wirada idji cau diabaraba bia o baa. Baribara mimaari idji cau
diaéba biara o baa.

cricha cawaaba dadjira djara cayabara biara bada crichabibaria. Baribara
quiridba djarara carebabaria. 2Abaaba bio cawa bada cricha babara,
wadibida adua baa idjia cawaida ba quirdca. 3Baribara abaaba Acéréda
quiria babara, Acoréba idjira cawa baa.*

4MaA béra jawaba oda acoréa djico diada cobadadebemada mAa jaraya.
Dadjiréba cawa panaa jAwaba oda écéréra wérééda Idjaba cawa panaa wara
baraa. Warada maAgArara 1d]aba éberaraba adji boro abada sida zocara baraa.
6Baribara dadjirimaara Acéréra ababara baa. Idjira dadjird Zezaa. Idjiabara
ne jimada osia. Dadjirara idji itea zocai panaa. Idjaba dadjira Boro Jesucritora
ababara baa. Idjideba Acoréba ne jumada osia. Idjideba dadjirara zocai panaa.

7Baribara Acaraba maigara cawadaé panaa. Acara djabariba wadibida
cricha panaa jawaba oda acoré adjia naéna épé pananara zocai beada.
Maa béra jawaba oda acoréa djico diadada cosidara crichabadaa jawaba
oda acoréra wayacusa épébadada. Wara bedeada bio adua pana béra
max djico co pananeba crichabadaa Acéré quirdpita bié panebadada.
8Baribara djicoba dadjirdra Acoré quirdpita bia bacaa. Mai béra dadjia co
pananeba, codaé pananeba bida Acoré quirdpita biara beadaéa.

9Warada dadjia co quiria panara codida panaa. Baribara quiracuita beadadua
baraba co pananeba djaba bio adua bara cadjiruade baeramaréa. 10Ne jiima
coida ba cawa ba djabada jawaba oda acoré dede eda ne co chiimeibara, maine
ne jlima coida ba adua baba idjira mama chiimada unuibara, idjia bida jawaba
oda acoréa djico diadara coida crichaya. Baribara jawaba oda acoréra épébarada
cricha ba béra idjimaa cadjiruada o baa. 11Mawa ne jiima coida ba cawa baba
dji bio adua ba djabara cadjiruade baebiya. Baribara quiranebadadua Critora
beusida mai adua ba djaba carea. 12Baraba maA adua bea djabara cadjiruade
baebibadade Crito quirapita cadjiruada o panaa. 13Maai carea mAa co badeba ma
djabada cadjiruade baebibara, waa coéa.

Jaradia babari Pauloba edaca bada

9 1;MAdjia o quiria ba quirica ocara baca? ¢Mara Jesucritoba diabuedaéca?
¢{MXZa bida dadjira Boro Jesura unusiéca? jBaraba mineba dadjira Borora
fjasidaéca? 2Acara djabaraba mara Jesucritoba diabuedada crichadaé panamina
baraba cawadida panaa mAira warada idjia diabuedada mawa bada. Mia
jaradiadadeba bariba dadjird Boroda ijasida bérd maigara ebuda baa. 3M3 bié
jarabadarda mAa naigada iwidiya: 4;mAa jaradia babari ne coi carea edaié baca?
¢Doi carea bida edaié baca? 5Waabema Jesuba diabuedarada, dadjird Boro Jesu
djabarada, Pedro sida adji quima ume abaa nibabadaa? Ara adjira quiraca ¢mAra
Jesu 1ja ba wérd ume dji edapeda mA ume &baa eronibaié baca? 6Bernabeba, mia

x 8:3. Griego bedeade max versiculora ebuda baéa. y 9:1. Hecho 9:3-7.  z 9:5. Pedro.
Griego bedeade bA baa “Cepa.”

bida Acoré bedea jaradia ninane dewara traju sida obadaa ne eropanani carea.
Baribara ¢waabemaré quiriica daiba jaradia pananeba ne edadida panaéca?

7 iSordaora ara idji parataba djone wéabarica? ;Uva uda erobaba
idji uvara jocaca? ¢Oveja wagabariba oveja jubara docaca? 8 sJiima
maAigara ababe mAidji crichadeba jara baca? ;Acoréba Moisea diada
leyba abari quiraca jaracaca? 9Maa leyde nawa bA baa: “Baa pacaa ne
caradagabi bade idji itera jArddua.”® Acéréba mai bedea jaraside ;ababe
pacadebemada cricha basica? 10 ;Dadjirinebema sida cricha basiéca?
Warada dadjira careabara Acoréba mai leyra diasia. Ejiid o bara, dji ewa
ba sida trajabadaa maAineba ne erobeadida cawa pana béra. 11 Ara mai
quirdca daiba barda Acoré bedeara jaradiasida béra ¢bia baéca daiba
baraneba ne edadida? 12Dewararaba baraneba ne edadida panabara,
daiba adjira cayabara biara ne edadida panaa.

Mawamina ne iwididacaa. Atebara jiima droa panaa &berariba bedea
bia Critodebemada bié cricharinamaréa. 13Bariba cawa panaa Acoré de
dromane trajabadaraba adjia o pananeba codira edabadada. Animara babue
diabadaraba maa djaradebemada edabadaa codi carea. 14 Abari quiraca
dadjira Boro Jesuba jarasia bedea bia idjidebema jaradia ninaba maineba
codira edadida panada.’ 15Mawéamina mAa edacaa. Idjaba maigadebemada
nai cartade baé baa bariba ne diadamaréa. Mia jaradia babari ne edaca
béra basrida baa. MAa quiridéa ni abaaba ne dia badeba mai basridara
jobida. MAmaara baraneba ne edai cayabara beuida biara baa.

16MAa bedea bia Critodebemada jaradia bamina mAra dji dromaana
acaa, Acorébara jaradiabi ba béra. Wardda bedea bia Critodebemada
jaradiaébara, mira mia djuburi beya. 17 MAidjiareba jaradia baibara, ne
edaida baa. Baribara midjiareba jaradiaé baa. Acorébara mira basia
jaradia bamaréa. MaAi béra mAa jaradia baida baa. 18Mawara ¢mAa
jaradia babari ciréda edai? Ne edaéa. Ababe basrida baya ne iwidiéne
bedea bia Critodebemada jaradia ba béra. MAa jaradia babari ne edaida
bamina iwidicaa.

19MAra djara nezocaémina ara maidjida jiimara nezocada besia zociriba
mAneba Jesucritoda jjanamaréa. 20 MAra judiora taéna bade judiord quiraca
babaria mAneba Jesucritoda fjinaméréa. Acoéréba Moisea diada leydeba
bea tdéna bade mira max leydeba baémina maineba ba quirica babaria.
Maw4 babaria adjirdba mineba Jesucritoda fjainamaréa. 211djaba Acoréba
Moisea diada ley adua bea taéna bade mAra adjira quiraca babaria mineba
Jesucritoda fjAinamaréa. Baribara mAa Acoré leyra igaracaa. Jiima Critoba
obi bara épébaria. 22MAra djabara wara bedea macua adua bea taéna bade
adjira quiraca babaria mAneba Jesucritodebemada biara cawadamareéa.
MA wabaraza éberara taéna bade adjira quiraca babaria mAneba Acaraba

a 9:9. Deuteronomio 25:4. b 9:14. Mateo 10:10.

Critoda fjanapeda cadjiruadebemada édradamaréa. 23MAa jlima mai
quiraca obaria bedea bia Critodebemada cawabi carea. Mawa mAia bida
Acéréneba ne biada edaya.

24Baraba cawa panaa €berara pirabadada caida jiri mésraara ba cawaya.
MaAne zocara pirabadamina ababe dji naara jli€nabara ne edabaria. Bara
sida isabe pirabada quirica jiima bia odadua Acoréba diai jaradada edadi
carea. 25 Jemenebadaraba adji cacuara quiracuita wagabadaa zarea beadi
carea. Mawa obadaa dewarara cayabara biara jemenenapeda borobarida
edadi carea. MaA borobarira isabe aribaria. Baribara dadjiraba ne jiimada bia
obadaa Acoréba diai jarada aricada edadi carea. 26 MaZ béra &bera baridua
pira wabara quirdca mAa ocaa. Idjaba €bera dj6 bade baridua djobari quiraca
ocaa. 27 Atebara mA cacua zarea o ba quirdca idjaba mA cacuaba o ama bada
obi ba quirica jiima o baa Acoréba diai jaradara edai carea. Mawa oébara,
mAa éberiria jaradia badamina mAabara Acoréba diai jaradara poya edaéa.

Jawaba oda acoréra igaradida panaa

10 1Djabara, mAa quiria baa baraba Moise ewaride mawanada
quiriddoadaéda. Mai ewaride jiima dadji drodenabemari Moise
ume nibapedadara Acoréba diabueda jirara edre nibasidaa idjaba
Pusa Purrude chasidaa.© 2Maa pusade, jirara edre bida jiima adjirara
Moise ume abaa panasida béra Moise trineba borocuepedada quiraca
panasidaa. 3Idjaba jiimaraba abari djico Acoréba bajaneba diabuedada
cobadjidaa.? 4Jiimardba abari baido Acéréba mdgaradeba weabidada
dobadjidaa.® MaA mdgarara Critoda mawa basia, adjird wabadaza Critora
jauredeba ddjird ume bada béra. 5Baribara Acoréba zocirida bié unusia
adjia o panana carea. MaA béra €jlia pdoasa ewaraga bade quinisidaa.
6Mai ewaride mawanaba dadjirda cawabi baa ne cadjiruara awuadié
panada adjiraba awuapedada quiraca. 7Jawaba oda acoréra épéranadua
Acara adjirdba épépedada quirica.” Acoré Bedeade adjirdnebemada nawa
bA baa: “Eberdrara chiipanenapeda basrida dbaa ne co duanasidaa idjaba
itua do duanasidaa. Mawanacarea pirabaridapeda adji cacuaba o quiria
bara o duanesidaa.”¢ 8Dadjirdba auduada odié panaa icara adjiraba
opedada quirdca. Adjia mawa o pana carea ewari abaade veintitres mil
quinisidaa." 9Idjaba Acdréba sawi oi cawaya dadjirdba bié odié panaa
Acara adjiraba opedada quiraca. MaA carea adjirara damaba zocara
cicuapeda quinisidaa.’ 101djaba sobié pananeba Acorénebemada bié
bedearanadua Acara adjiraba opedada quiraca. Maa carea bajanebema
nezoca dadji quinibibariba adjirdra zocara quinibisia.’

¢ 10:1. Numero 10:34; Exodo 14:1-31. d 10:3. Exodo 16:4,35. e 10:4. Exodo 17:6;
Numero 20:11. £ 10:7. Exodo 32:1-35. g 10:7. Exodo 32:6. h 10:8. Numero 25:1-9.
i 10:9. Numero 21:4-9. j 10:10. Numero 16:41-50.

11 J{ima adjird mawanaba unubi baa siwa Acéréba cadjiruara cawa
obarida. Maigara Acoré Bedeade bi baa dadjird nax jirliarebema ewaride
bearaba abari quirdca oranamaréa. 12Maa béra abaaba bio ija bada
cricha babara, ara iduba quiracuita baida baa cadjiruade bae amaaba.
13Dadji cadjiruade baebida ba crichada baramaa zebaria jimaramaa
zebari quirdca. Baribara Acdréra bedea aba baa. Mai crichara poya
droadaébara, idjia idu jiimawaya zebiéa. Idjaba maa cricha zebarade
Acoréba carebaya droadapeda édradamaréa.

14MaA carea mA djabara, jawaba oda acoréra igaradadua. 15MAa baraa
bedeabaraa cricha cawa bearaa bedeabara quiraca. Bio crichadadua
maAa jara bara wara cawaya. 16Crito quiranebadi carea cobadara co
panane dadjirdba uva ba tazade ba carea Acéréa bia baada adapeda
dobadaa. Mai dobadade unubibadaa dadjirdra Crito oadeba idji ume abaa
panada. Idjaba pai coracuada cobadade unubibadaa Crito naA djarade
bia migadadeba dadjirara idji ume abaa panada. 17 Dadjiraba pai aba
bada zocara céracuapeda cobadaa. Ara mai quirdca dadjirara zocara
panamina cacua aba ba quiraca panaa.

18]sraelerdba obadadebemada crichadadua. Adjirdba animara Acoréa
babue diabadade maai djaradebemada cobadaa. MaA cobadade unubibadaa
Acéréra &pé panada. (Ara maA quirdca abaaba jawaba oda dcoréa nedjara
diadadebemada coibara, unubiya maA jawaba oda acoréra épé bada.)
19Baribara mia jaraé baa jawaba oda Acéréra wira arada. Jawaba oda dcoréa
nedjara diadara ara jaiwabema djara quirdca baa. 20Mawamina Acoré adua
beaba nedjarada adji jawaba oda acoréa diabadade warada jairaa dia panaa.
Acoréa dia panaéa. Bardba mai djarara codibara, unubidia jaida épé panada.
Maigara mAa quiriaéa. 21Jaia diada tazade bada bariba dodibara, Jesucrito
oa quirdnebadi careabema tazade bada dodié panaa. Jaia djico diadada bardba
codibara, dadjird Boro quirinebadi careabema cobadara codié panaa. 22Mawa
odibara ¢dadjird Borora quiriibidaéca? ¢Dadjirdra idji cydbara abaara panaca?

Jima odadua djabaraba bia crichadamaréa

23 Acaraba jara panaa dadjia o quiria bara jiima oida bada. Baribara
mAa jaraya: ne jima oida bamina jiima dadjia o quiria baba dadjira
carebacaa. Warada jima dadjia o quiria bara oida bamina jlima maigaba
djabarira carebacaa. 24Ni abaaba ara idji bia baira jara baié baa, dtebara
dewararada bia beadamaréa jara baida baa.

25Nedjara nédobuebadama nédodada codida panaa. Baribara bara
cricha arina amaaba iwidiranadua maAi nedjarara jawaba oda acoréa
Boro Acéréba osia. Mai béra ne jiimada codida panaa.

27 Jesu 1jaé baba bada ne comaréa edoibara, maine wi quiriibara,
wadua. Idjia diabarara codua. Ba cricha ari amaaba iwidiradua mai

djicora jawaba oda acoréa diada basi cawaya. 28 Baribara abaaba
nedjarara jawaba oda acoréa diadaada aibara, coradua idji cricha ari
amaaba.* 29MAa jaraé baa baridmaard mai djicora cocara panada.
Baribara dewaraba mawa cricha babara, idji crichara ariya.

Abaaba nawi crichaisicada: “MAa o quiria bada obarade abaaba bié
crichaibara, jmaigara ocara baca? ¢MAa o quiria ba quirdca oida baéca?
30MZa cobara carea Acoréa bia baada aibara, ¢caré ciréd dewaraba mida
bié jaraida ba? Bié jaraié baa.”

31Baribara mAia jaraya: bara ne co panane, ne o panane bida jima
odadua &berardba Acoréda bia jaradamaréa. 32Bariba ne o pananeba
judiordra, judiordéra, Acoré éberira sida cadjiruade baebirinadua. 33Ara
maA quirdca mAa o badeba jlimaraa bia crichabi quiria baa. Ababe
mAdjidra bia bai carea jaracaa, atebara éberara zocara bia beadamaréa
jarabaria. Mdwa mAia o badeba adjirdba Critora Tjania Acoréba &dra
edamaréa.

1 1 1MAra Crito nibada quiraca nibabari bérd mA quiradca nibadadua.

Djabawérara boro anébaribadadebema

2Djabara, ewariza mAra quiraneba pana béra idjaba mAa jaradiadara
épé pana béra barara bia jaraya. 3MAa quiria baa baraba cawadida Critora
umaquird Boroda, umaquirara dji wéra boroda, idjaba Acdréra Crito Boroda.

4Djabara dbaa dji jare panane umaquirdda boro dnébaripeda Acoréa
iwidibara wa Acoréneba bedeaibara, idji Boro Critora wayaé bada unubi
baa. 5Baribara wérdba Acéréa iwidi bade wa Acoréneba bedea bade boro
anébariébara, idji quimara wayaé bada unubi baa. Mawi o bara borobichia
ta ba quirdca baa. 6Weérida boro anébari quiriaébara, borobichia taida baa.
Baribara borobichia tasira peraida ba béra boro anébarida baa.

7Djabari abaa dji jare panane umaquiririda boro dnébaridié panaa
Acéréba ara idji quirdca oda béra idjaba umaquirdriaba Acoréra adji
boroda unubi pana béra. Baribara wéraraba unubi panaa umaquirara
adji boroda. 8 Acoréba umagquirira wérineba oé basfa, dtebara wérira
umagquirineba osia. 91djaba umaquirira oé basfa wérd carebamaré,
atebara wérada osia umaquira carebamaréa. 10MaAi carea djabara abaa
dji jare panane wéraba idji borora anébarida baa unubi carea dji quimara
idji boroda. Mawa oida baa bajanebema nezocaraba bia ununamaréa.

11Baribara Jesucrito ija bea bérd wéraba idji quimada carebaida baa
idjaba umagquiraba idji quimada carebaida baa. 12Naarabema wérada
umaquiraneba zesia. Mamaaba Ataa umaquirara wéraba tobaria.
Baribara wirada jiimaena Acdréneba ze panaa.

éjtiane niima sida dadjira Boro Acoréba osia.”

13B3ramaard, ¢;bia baca wérdba boro dnébariéne Acoréa iwidida? Bio
crichadadua bia ba cawaya. 14Ara dadji beadeba cawa panaa umaquiraba
buda ureabisira peraida bada. 15Baribara wéra buda urea bara bia
unubadaa. Acéréba wérda budara diasia boro anébarimaréa. 16Bariduada
maAiga carea caicaya beibara, mia naida idjia jaraya: daiba, Acoré
éberara bida awara odacaa.

Crito quiranebadi carea cobada djabaraba ai opedada

17Nai babarade mAa bérdra poya bia jaraéa. Bara dbaa dji jarebadade quirdipa
odacaa. Bia panani ciyabara bié panebadaa. 18Nar3 jaraya maa iiri bada bérira
ibaa dji jare duanane cricha awara awara duanabarida. MaA bedeara jiima waraé
sida mAa jabaria. 19Warada barara cricha awara awara duananeba ebuda baya
cairadra Acoréba bia unu bada. 20Bara dbaa dji jare duanane Crito quirdnebadi
carea cobadara quirdipa codacaa. Ac6rémaa maA co panara ward araéa. 21 Jiimara
jléni naéna badjiza enepedadara cobadaa. MaAne Acarara jarra duanebaria idjaba
Acarara beu duanebaria. 22 ;Bardra de neé beaca mama ne codi carea? ;Bariba
Acoré &berdrira igara panaéca? ;Maiba dji ne neé quedeara perabi panaéca?
¢{MXZa ciréda jarai? jMaAga carea mAa bérira bia jaraica? Max carea bia jaraéa.

Crito quiranebadi carea cobada

23MAa baraa jaradiadara dadjira Boro Jesudeba cawasia. Maigara nawa
baa: diamasi dadjira Boro Jesu jidabi naéna idji jawade paida edasia.

24 Acoréa bia baada apeda cordcuabarade jarasia: “Edadadua. Codadua.! Naira
maA cacuaa, bara carea diabaraa. MA quiranebadi carea ara nai quiraca o
pananadua.” 25Ara maA quirdca ne copedadacarea tazara idji jawade edapeda
jarasia: “NaX tazade bara mi oaa. MA oadeba Acoréba bard ume bedea
djiwidida babaraa. Nai dobadaza mA quiranebadi carea dodadua.”

26 Dadjira Boro Jesu zebaramisa maAi pai cobadaza idjaba mai tazade
ba dobadaza baraba idji beudadebemada jara panaa. 27 Maa carea
bariduaba dadjird Boro wayaé mai paida coibara, mai tazade bada
doibara, cadjiruada o baa. Dadjird Boro cacuara, oa sida sirié bada cricha
baa. 28Mai pai coi naéna, maa tazade ba doi naéna dadjiza bio acaida
baa warada dadjira Boro waya ba cawaya. 29Dadjira Boro Jesu cacua
wayaé baba mai paida coibara, mai tazade bada doibara, Acéréba cawa
oya.™ 30MaA carea zocara barara cacua bié beaa, cacua norrabari beaa,
idjaba Acara beusidaa. 31Baribara ara dadjiza bio quiracuita acadida
panaa jipa o pana cawaya. Mawiéra Acoréba cawa oéa. 32Dadjird Boroba

111:24. Edadadua. Codadua. Griego bedeade icara cartade maira neéa.
m 11:29. Acaraba crichabadaa Pauloba “Jesu cacua wayaé ba” aside jara basida “Jesu
éberara wayae ba.”

33Maa béra mA djabara, dadjira Boro quiranebadi carea cobadara obadade
jumaréada jAdnadua abaa codi carea. 34Abaada jarra babara idji diguida ne
coida baa. Maw3 abaa dji jarebadade Acdréba barira cawa oéa bié o pana
carea. MAa wadi jaradiaida bara jamaa wabarade jiima jaradiaya.

Acoré Jaureba obi badebema

1 2 1Djabard, mAa quirid baa Acoré Jaureba obi badebemada bariba
bio cawadida. 2Bardba cawa panaa Acdré adua beaside baridua

carea ai crichabadjidada. MaA béra jawaba oda acoré beada épébadjidaa.
MaAira zocai beaé béra bedeadacaa. 3Mai carea mia quiria baa bariba
naida cawadida: Acré Jauredeba bedea baba Jesura bié baada acaa.
Idjaba Ac6ré Jauredeba bedeaé baba Jesura jiimara Boroada acaa.

4Acoré Jaure aba baba dadjirda dia baa ne quirdtanoa odamaréa.
5Dadjira Boro aba ba itea ne quirdtanoa obadaa. 6 Acoré aba baba
dadjiraa ne quiratanoa obi baa. Idjiabara dadjiraneba maAira jiima obaria.

7 Acoré Jaureba dadjirdza ne obibaria djabara jiimardda carebadamaréa.
8 Acoré Jaureba Acaraa dia baa idji necawaadeba poya bedeadamaréa.
Abari Acoré Jaureba Acaraa dia baa idjideba cawapedadada poya
jaradiadamaréa. 9 Abari Acoré Jaureba Acaraa dia baa poya bio ija
pananaméréi. Idjaba abari Acéré Jaureba icaraa dia baa cacua bié beara
poya biabidamaréa. 10Idjaba Acoré Jaureba Acaraa dia baa ne ununacada
poya odamaréa. Acaraa dia baa poya Acoréneba bedeadamaréa. Acaraa
dia baa poya cawadamaréa abaaba Acéré Jauredeba bedea bada wa
jaideba bedea bada. Idjaba Acaraa dia baa quirdtanoa dadjia irinaca
bedeade bedeadamaréa. Idjaba Acaraa dia baa dadjia tirinaca bedeade
jaradara cawa jaradamaréa. 11 Abari Acoré Jaureba jiima maZra obi baa.
Idjia dadjiraza obi baa idjia quiria ba quiraca.

12Dadji cacuara aba baa. Baribara dadji cacuade ne jlimada eropanaa.
Critora idji 7ja bea ume ara maX quirdca panaa. 13Acara dadjirdra
judioraa, Acarara judiorééa, AcArAra nezocarda, ACATAra nezocariea.
Baribara abari Acoré Jaureba dadjird jiimardda cacua abaade basia.”
Jiima dadjirdba abari Acéré Jaureda edasidaa.

14Dadji cacuade ne jimada eropanaa. Baribara dadji cacuade
beara abarica beaéa. 15Dadji jiriiba jaraibara: “MAra jawaé bérd nai
cacuadebemaéa,” maiba jwirdda dadji cacuadebemaéca? 16Idjaba
cawAraba jaraibara: “MAira daué béra nai cacuadebemaéa,” maiba
¢wirada dadji cacuadebemaéca? 17 Dadji cacuade ababe dauda babara
¢caréba firicasi? Dadji cacuade ababe cawarada babara ;caréba Acasi?

n 12:13. Basia. Griego bedeade b4 baa “borocuesia.” Nai versiculode mai bedeaba jaraé
baa baidode borocuedadebemada, dtebara jara baa Acoré Jaureba Crito ija bara idji ume
dbaa badadebemada.

18 Acoréba dadji cacuade ne jiimada basia idjia quiria bada quirica.
19Dadji cacuade beara jiima abarica badabara cacuara neé bacasia.
20Dadji cacuade ne jimada eropanamina dadji cacuara aba baa.

21Max béra dauba jawaa poya jaraéa: “Ba neé mira bia baya.” Idjaba
boroba jiriia poya jaraéa: “Bard neé mAra bia baya.” 22Wiarada nai cacuade
beara Acara dadjirimaara micua sirié beaa. Baribara maiga neé dadji
cacuara bia bacaa. 231djaba nai cacuade bea dadjirimaard mécuaé beara
biara djiobadaa bia ununamaréa. Idjaba nai cacuade bea dadjia unubidié
panara quiracuita mérabadaa. 24Baribara dadji cacuade quirawaréa
beara mérinacaa. Acdréba dadji cacuade beara jiima aride osia. Dadjia
unubidaca sida osia bia wagadamaréa. 25Mawa osia dadji cacuara bié
beramaréa, atebara dadji cacuade beara dji careba pananamaréa. 26 Dadji
cacuadebemada aba puaibara, jimaena puabaria. Ara maA quiraca dadji
cacuadebemada aba bia jaradibara, jlimaena capipia babaria.

27 Ara maAi quiraca barara jiima abaa Crito cacua quiraca panaa.
Barara idji cacuadebemaraa. 28 Acoréba djabara tdéna Jesucritoba
diabuedarada naara basia. MaAare idjideba bedeabadarada basia. MaAare
idji bedea jaradiabadarada basia. MaAare Acarada basia ne ununacada
poya odamairéa, Acarada basia cacua bié beara poya biabidamaréa,
Acarada basia djabara carebadamaréa, Acarada basia djabara cawa jipa
ededamaréa, idjaba Acarada basia quirdtanoa dadjia lirinaca bedeade
bedeadamaréa. 29 ;Jiimarada Jesucritoba diabuedaraca? ;Jimarada
Acoréneba bedeabadarica? ;Jiimardda Acoré bedea jaradiabadaraca?
¢(Jiimardba ne ununacada poya obadaca? 30 ;Acoréba jiimarda diasica
cacua bié beara poya biabidamaréa? ;Acdréba jiimaraa diasica dadjia
tirinaca bedeade poya bedeadamaréa? ;Jiimaraba dadjia irinaca bedeade
jaradara poya cawa jaradica? 31 Acoré Jaureba obi badebema dji biara
carebaida beadra jaradadua.

JaAbe mAa baraa cawabiya sdwa ne jlimada poya biara o pananida.

Quiriada ne jiima cayabara biara baa

1 3 1MAda naai &jliane bea bedeade bedeaibara idjaba bajanebema
nezoca bedeade bedeaibara, maine quiriada neé babara, maira
jiorro oda jiguabari quirdca wa pirachiru jiguabari quiraca baa. 2MAida
Acéréneba bedeaibara, Acoréba cricha cawabié badada jiima cawa
babara, Acéré necawaada jiima cawa babara, idjaba sodeba warada ija
badeba eyada poya dya baibara, maine quiriida neé babara, mira ara
jawabema quirdca baa. 3Ne jiima mAa erobada ne neé quedeaa diaibara
idjaba Acoré carea ara midjida idu ba beabibara, baribara quiriida neé
babara, mAira ara jawabema quiraca baa.
4Quiria erobaba jlima droa baa, djarara quira djuburiabaria, djaraba
erobara awuacaa, djara cayabara biara bada jaracaa ni dji dromada

crichacaa. 5Quiria erobaba djarara wayabaria, ababe idji iteabara crichacaa,
madrii carea quiriicaa, djirba idji bié odara quiridoabaria. 6Quiria
erobara ne cadjirua carea basridacaa, atebara jlima wara careabara
basridabaria. 7Quiria erobaba djiraba bié odara jiima droabaria, ne jiima
biada fjabaria, jlima bia odjamaréa jAabaria, idjaba ne jimane droa babaria.
8Quiridra jocaa. Baribara ewari aba Acoéréneba bedeabadara waa
bedeadaéa, dadjia lirinaca bedeade bedeabadara waa bedeadaéa, Acoré
Jauredeba cawapedada jaradiabadaba waa jaradiadaéa. 9Dadjiraba ababe
madri cawa panaa idjaba Acoréneba maari bedeabadaa. 19Baribara dji
biara ba zebarade maA maari bara joya. Maine ne jlimada cawadia.
11 MA wadi caibe queraside warra zaque quiraca bedeabadjia idjaba warra
zaque quiraca crichabadjia. Baribara dr6a bedacarea warra zaque quiraca
badara idu basia. 12Ara nawena dadjirdba Acérénebemada jarijaria unu
panaa quira acabadade unu pana quiraca. Baribara ewari aba dadjiraba
jlima ebuda ununia sawabara bada. Ara nawena mAa maari cawa baa,
baribara ewari aba jiima cawaya Acdréba mi cawa ba quirdca. 13Nai
{ibea panara jocaa: ne jlima biada ija baida, jlima bia odjamaréa jaa
baida idjaba quiriada. Baribara maa {ibeadebemada quiriada biara baa.

Dadjia iirinaca bedeade bedeabadadebema

1 4 1Quiriada biara &pénadua. Idjaba Acéré Jaureba obi bara jiima o
quiridnadua. Baribara biara Acéréneba bedeadida quiridnadua.
2Dadjia {irinaca bedeade bedea baba éberiria bedea baéa, idjia jarabarara
ni abaaba cawa {irinaca béra. Ababe Acoréa bedea baa. Dadjia cawadacada
Acoré Jauredeba bedea baa. 3Baribara Acoréneba bedea baba éberaraa
bedea baa biara jjanamaréa, zareaara beadamaréa, idjaba sobiadamaréa.
4Dadjia Girinaca bedeade bedea baba ara idjida careba baa biara Tjai carea.
Baribara Acéréneba bedea baba djabardda careba baa biara fjainamaréa.
5MAmaara jiima barara dadjia irinaca bedeade poya bedeabadabara bia
bacasia. Baribara jiimardda Acéréneba poya bedeabadabara biara bacasia.
Warada dadjia firinaca bedeade bedeai ciyabara Acoréneba bedeaida biara
baa. Baribara abaaba dadjia tirinaca bedeade bedeapeda cawa jaraibara,
maA sida bia baa. Djabardba cawa {irinapeda Acoréra biara ijania. 6Mai
carea djabara, mida baramaa wapeda dadjia firinaca bedeade bedeaibara,
¢barada sawa carebai? Carebaéa. Baribara dadjia iiribada bedeade
Acoréba mia cawabidada jaraibara, wa Acoré necawaadeba bedeaibara,
wa Acéréneba bedeaibara, wa Acoré bedeada jaradiaibara poya carebaya.
7 Ara mai quiraca abaaba chiruda wa arpada zaibara baribara jipa
zaébara, jigua bamina dadjia cawadaéa caré triabida za bada. 8Cachiru
sida jipa zaébara, ¢sordaordda sawi isabe cobeadi djoni carea? 9Ara mai
quirdca biriba diribada bedeade bedeadaébara, &beririba ¢sawia cawadi
baraba jara panada? Mawa bedeadibara, barara ara jawa bedea panaa.

iribaria. 11 Baribara mAa mai bedeada adua babara, dji bedeabaramaara
mAra drua aibema quiraca baa, idjaba mAmaara idjida drua aibema
quirdca baa. 12Barira ara mai quirdca beaa. Acoré Jaureba obi bara
baraba bio o quiria pana béra djabara carebai careabemada biara o
quirianadua adjirdba biara Acéréra fjanamaréa.

13MaX carea dadjia {irinaca bedeade bedea baba Acoréa iwidida baa ara
idjia jaradara poya cawa jarai carea. 14Dadjia {irfinaca bedeade mAa Acoréa
iwidibara, maA jaureba iwidi baa. Baribara mAa adua baa caréda iwidi bada.
15Mawdara ;sawa jipaara oi? MA jaureba Acoréa iwidiya baribara mia cawa ba
bedeade bida iwidiya. MA jaureba Acoréa bia jara tridya, baribara mia cawa
ba bedeade bida tridya. 16Ba jaureba Acoréa bia bedeaibara, baa jarada cawa
{irficaba ¢siwa wardana ai?° 17 Warada baa mawa bedeabarade Acdréa bia bedea
baa, baribara dewararida carebaé baa biara fjainamaréa. 18Mia Acoréa bia
baada abaria mAra bara cayabara dadjia tirinaca bedeade auduara bedeabari
béra. 19Baribara djabara dji jare duanane mAmaara dadjia {irinaca bedeade
déra bedeai ciyabara biara baa dadjia tiribada bedeade diraé jaradiaida?

20Djabard, warra zaquera quirdca beadadua. Adjirdba cadjiruada bio adua
panaa. Baribara Acoré Jaureba obi badebemada drdara quirdca cricha beadadua.
Waa warra zaquerd quirdca crichardnadua. 21 Acoré Bedeade nawa bA baa:
“Dadjira Boroba jara baa: mAra nai puru ume drua dibemara itedeba, adjia
{irinaca bedeabada éberaraneba bedeaya. Mawamina maA bedeara {iri ama
panania.”™ 22Maiba cawa panaa dadjia {irinaca bedeade bedeaira Jesu ija bea
carea baéda, atebara Jesu ijaé beaa unubi baa Acoréba cawa oida” Baribara
Acéréneba bedeaira Jesu ija bea carea baa, Jesu ijaé bea carea baéa. 23Mai
carea djabara abaa dji jare duanane jlimarada dadjia irinaca bedeade bedea
duananibara, maine Acara Jesu ijaé beada wa Acdré bedea firi quiria beada eda
zesidara ;adjia jaradaéca bardra quirdé duanada? 24Baribara jiimardda Acoréneba
bedeadibara, maZine Jesu ijaé bada wa Acoré bedea firf quiria bada eda zesira
baraba jara pana {iri badeba idjia cawaya cadjirua obarida idjaba Acoré quirapita
bedeade bada. 251dji sode méra erobadara ebuda cawaya. Maine chiraborode
cobepeda Acoréa bia bedeaya idjaba jaraya Acoréra wardda bara ume bada.

Abaa dji jarebadade jiima quiraipa odadua

26Maa carea djabard, ;sawa jipaara oei? Bara abaa dji jare panane
Acaraba tridbi Acoré Bedeadebemada tridnida panaa, Acaraba Acoré

0 14:16. Wardana ai. Griego bedeade bA baa: “Amén.” Mai bedeara hebreo bedeaa.
Crichada umé jara baa. Edaude jara baa “bia baa mawa baida” idjaba edaude jara baa
“wird.” p 14:19. Ddrd bedeai. Griego bedeade bi baa “bedea die mil.” Ddrdé. Griego
bedeade b4 baa “bedea juesumabe.” q 14:21. Isafa 28:11-12. Acoréba israelerda jarasia
adjia fjanaé pana carea drua dibemariba adjirara dya ededida. r 14:22. Jesu ijdé beaa
unubi baa Acéréba cawa oida. Griego bedeade maira ebuda baéa.

bedeara jaradiadida panaa, Acaraba Acéréba cawabidada jaradida panaa,
Acaraba dadjia lirinaca bedeade bedeadida panaa, idjaba Acaraba mai
bedeadara cawa jaradida panaa. Baribara jima maigara odida panaa
djabaraba biara fjanamaréa. 27 Dadjia {irinaca bedeade bedeadibara, djaba
umé wa {ibeabe mawa bedeadida panaa. Baribara aba aba bedeadida
panaa. Bedeadacarea abaaba maAi bedeadara cawa jaraida baa.
28Baribara djabara abaa dji jare panane mai bedeada cawa jarabarida
neébara, dadjia iirinaca bedeade bedea quiria bara chupea baida baa. Idji
crichade Acoréa chupea bedeaida baa.

29 Ara mai quirdca Acoréneba bedeabadara umé wa iibea bedeadida
panaa. MaAne jimaraba adjia bedea panara quiracuita firinida panaa wara
cawaya. 30Djaba aba bedea bade Acoréba dji iri duananebema abaaa ne
cawabisira, dji bedea baba maa djabara idu bedeabida baa. 31Jiimarada aba
aba Acoréneba bedeadida panaa cawa wanamaréa idjaba biara fjainamaréa.
32 Acoréneba bedeabarira cawaéne bedea niimecaa, dtebara poya jidbaria
bedeai carea. 33 Acoréba baga niimebicaa, dtebara necai baida diabaria.

34 Acoré &berdri dbaa dji jarebadaza wéririra bedeadié panaa, dtebara
chupea iirinida panaa. Adji quima bedeara ija beadida panaa judiora
leyba jara ba quiraca. 35Weéraraba iwidi quirianibara, diguida panane
adji quimaa iwididida panaa. Djabara abaa dji jare duanane wéra
bedeaira bié baa.

36 ;Acoré bedeara baraneba zesica? jAbabe bardmaa zesica? 37Bariduaba
Acoréneba bedeabarida cricha babara, wa Acoré Jauredeba ne o bada
cricha babara, mai éberaba jaraya mAa naai cartade babarara dadjira
Boroba obi bada. 38Bariduaba maigada igaraibara, idji sida igaradadua.

39Maiba djabard, biara jaradadua Acoréneba bedeadida. Idjaba dadjia
irinaca bedeade bedeabadara idu bedeabidadua. 40Baribara jimaena
quiracuita quirdipa odadua.

Crito Arébadadebema

1 5 1MaA awara djabara, mAa baraa quiranebabiya bedea bia
Jesucritodebema mAa baraa jaradiadada. MaAi bedeara baraba
mAneba cawasidaa idjaba bio ija panaa. 2MAa jaradiadara warada ija
pananibara, Acoréba édra edaya. Ija pananaébara, badji quiriabe ijasidaa.
3MAa cawada cricha dromaara bada naara baraa jaradiasia. NaAga
basfa: Critora dadjira cadjirua carea beusia Acoré Bedeade b ba quirdca.’®
41djira tabarisidaa, maibe ewari ifibeade beu badada Arébasia Acoré
Bedeade bi ba quirdca.t 5 Arébadacarea ara idjida Pedroa unubisia.*
Maaare idjia doce edadaraa ara idjida unubisia. 6Mawanacarea ara

s 15:3. Isafa 53:5-12. t 15:4. Salmo 16:8-11; Isaia 26:19. u 15:5. Pedro. Griego bedeade
bA baa “Cepa.”

idjida djabara quiniento audu dbaa pania unubisia. Adjirinebemada
Acara jaidasidaa baribara zocara wadibida zocai panaa. 7MaA quiniento
djabaraba Jesu unupedadacarea ara idjida Santiagoa unubisia.”
Mawanacarea ara idjida jima idjia diabuedaraa unubisia.

8 Jir{iare mAa unubisia. Mira warra aradagada quirica dji bié badamina
mawa unubisia.” 9Warada mAra Jesucritoba diabuedadebema dji edaara
baa. Acdré éberira bié oi carea &pé bada béra bia baéa éberariba mira
idjia diabuedada jaradamaréa. 19Baribara Acoréba idji biadeba mira basia
Jesucritoba diabuedada baméréa. Idji quiriabe mAra mawa baé basfa. Atebara
jlima Jesucritoba diabuedara cdyabara maa idji itea auduara o baa. Baribara ara
mAidjideba mawa oé baa. Acorébara idji biadeba mAra careba baa mawa omaréa.
11Waabema Jesuba diabuedaraba idjidebemada jaradia panabara wa maa
jaradia babara, abarida jaradia panaa. Idjaba baraba ara maA bedeara fjasidaa.

Djabara beupedada Arébadidebema

12Dairdba Crito Arébadadebemada jaradia panaa. Maida ¢sawa Acara
barinebemaba beupedadara Arébadaéana a pana? 13Beupedadada
Arébadaébara, maiba jara baa Crito sida Arébaé basida. 14Critoda Arébaé
basibara, mawara dadji quiriabe jaradia panaa idjaba baraba badji quiriabe
idjira 7ja panaa. 15-16Critoda Arébaé basibara, Acoréba idji Arébabisiada abadade
daiba Acérénebemada sewada jara panaa. Warada beupedadada Arébadaébara,
maZba jara baa Crito sida Arébaé basida. 17 Critoda Arébaé basibara, badji
quiridbe idjira 7ja panaa idjaba wadibida cadjiruade panaa. 18 Mawara jlima
bia beadida cricha panabara, jlimara cayabara mia djuburiara panaa.

20Baribara Acéréba wardda Critora beu badada Arébabisia.
Beupedadadebemada idjidra dji nadra Airébadaa. Mawa Acéréba unubisia
jlima idjidera sida wardada Arébadida. 21 Eberd abaaba cadjirua oda carea
dadjirara beudia. Ara maA quiraca ébera abaaba bia oda carea dadjirara
Arébadia. 22Jlimarada Adaineba zepedada béra beubadaa. Ara mai
quiraca Critodeba jiima idjiderada wayacusa zocai panania. 23Critoda
naara Arébasia. Idji waya zebarade idjiderada Arébadia. 24Mawanacarea
mésra bea sida jiima poyaya. Maibe idji puruda dadji Zeza Acoréa diaya.

25Warada Critora jlimara boroda baida baa aba jiima idji dji quirtira
poyabaradaa.* 26 Jirfiare idjia dadji beuira jobiya, maiga sida idji ume dji quirti
béra. 27 Acoré Bedeade jara baa: “Baa ne jiimada idji jawaeda basia.” Ne jiima
Crito jawaeda basida jara bamina ebuda baa Acéréba ara idjida Crito jawaeda

v 15:7. Santiago. Santiagora idjaba Jacobo abadaa. Idjira Jesu djaba basfa. w 15:8. Hecho
9:1-6. x 15:25. Aba jiima idji dji quiriira poyabaradaa. Griego bedeade nawa bA baa: “Aba
idji jirl edre babaradaa.” y 15:27. Salmo 8:6.

baé basida. Acorébara ne jiimada Crito jawaeda basia. 28 Acoré Warra Critoba
ne jiima poyadacarea ara idjida Acoré jawaeda beya Acoréba ne jiimada idji
jawaeda bada quirdca. Mawabara Acoréba ne jiimada idji jawaeda erobaya.

29Beupedadada Arébadaébara, ;ciré ciréa Acarara beupedada
cacuabari borocue pana? Acéréba beupedadara Arébabiébara, ¢caré ciréa
adjira cacuabari borocuedi?® 301djaba beupedadada Arébadaébara, ¢daira
caré caréa Jesucrito bedea carea ewariza minijichiade bia miga pana?
31Djabara, baraba dadjira Boro Jesucrito ija pana carea mira warada
basrida baa. Warada jaraya: ewariza cricha baa éberaraba mara Jesu
bedea carea beadida. 32Epeso purude Acoré bedea jaradiai carea mira
bia migasia animara cadjirua bea ume djo ba quiraca.® Beupedadada
Arébadaébara, ¢mi bia migada carea ciré biada edasi? Warada dadjirara
Arébadaébara, biara baa odida Acaraba jarabada quirdca: “Bia ne codia,
itua dodia nu beudi béra.”®

331Idu clirtigabiranadua. Barada cadjirua obadara ume abaa nibadibara,
adjiraba bara bia nibabadara arinia. 34Jipa crichadadua. Cadjiruada waa
ordnadua. Acara bardnebemaba Acdréra adua beaa. MaX carea barara
peradida panaa.

Djabara Arébabadade adji cacua siwa baidebema

35 Acaraba iwididisicada: “;Beupedadada sawabara Arébadi? ;Adjira
cacuara siw3 beadi?” 36 Dji maw3 iwidi bara cricha neé tabaa! Ne uda
tunubarade dji tara berawabaria. 37 Trigoda uibara wa baridua tada
uibara, dji bawarada ucaa atebara dji tadra ubaria. 38Baribara mai
tadeba Acoréba dji bawarada tunubibaria idji baida ba quirica.

39NaA é&jiidne zocai beara abari cacua quirica beaéa. Eberi cacuara
awara baa, animara cacuara awara baa, Tbana cacuara awara baa, beda
ne quiratanoa baraa. Baribara bajane ne biya quedeara awara beaa. Nai
&jliane ne biya quedeara awara beaa. 4 Amadau Anaara awara baa, jedeco
Anaara awara baa, chidau Anaara awara baa. Chidauza Anaara awara beaa.

42Beupedada Arébadira ne uda quiraca baa. Cacua berawabarida joubadaa
baribara cacua berawacada Arébaya. 43Cacua biaéda joubadaa baribara cacua
biya quiruda Arébaya. Cacua abaaé bada joubadaa baribara cacua abaa bada

45 Acoré Bedeade bi baa: “Nabema &berd Adai abadara Acoréba zocai
babisia.” Baribara Crito dji jiriarebema AdaA abadada basia idji jauredeba

z 15:29. Corintodebema djabaraba dji beupedada cacuabari borocue pananamina Acoré
Bedeade jaracaa dadjia mawa odida panada. a 15:32. Hecho 19:23-41. b 15:32. Isaia
22:13.

zocai baida diaméréa. 46Bajanebema cacuada nadribema cacuaéa, dtebara
bajanebema cacuada edaya. 47 Nabema ébera AdaAi abadara egoro oda basia.
JirGiarebema ébera Jesucrito abadara bajanebemaa. 48 Adai cacuara egoro
bajanebema cacuada eroba quiraca bajanaa wabada éberaraba eropanania.
49Dadjirara nabema €bera egoro oda quiraca panaa idjaba bajaneba zeda
ébera Crito quiraca panania.
purude poya baéa. Cacua berawabarira cacua berawacama poya baéa.
51Urinadua. Acoréba naéna cawabié badara mia cawabiya: jiima dadjirara
beudaéa, atebara cacua quird awara panenia. 52Cawaéne, daupica edabarade,
jirtiarebema cachiru jiguabarade mawa quird awara panenia. Warada Acoré
cachirura jiguaya. Maine beupedadada cacua arinacade Arébadia. Idjaba
dadjira wadi zocai beara cacua quira awara panenia. 53Dadjira cacua aribarira
cacua aricada beya. Dadji beuida ba cacuara beuca cacuada beya. 54NaA cacua
beuida bara cacua beuca bebarade Acoré Bedeade bA ba quirdca warida baya.
Nawa bA baa: “Acoréba dadji beuira jobisia.” 55Idjaba b baa:

Beuba waa poya beubiéa. Beuba waa poya puabiéa.?
56 Acoréba Moisea diada leyba cawabi baa dadjirdba cadjirua obadada.
Cadjiruada obada béra beudia. 57 Baribara Acéréa bia baada adida panaa
dadjira Boro Jesucritodeba beudidebemada édra edada béra. 58Maa carea
maA djabara, bio 7ja pananadua. Dadjira Boroba quiria bara bio épé odadua.
Bariba cawa panaa dadjird Boro itea o panara badji quiriabe o panaéda.

Djabara JerusaleAnebema itea parata jara pepedada

1 6 1MaA awara baraba djabara JerusaleAnebema itea parata jara
pebadadebemada mAia jaraya. MAa djabara Galacia druadebemaraa
jarada quirdca odadua. 2Nabema ewari domiaza badjiza edabadadebemada
waga badadua. Mawéra ma jiiébarade bariba ewabe jara pedaéa. 3MA
jliébarade djabara baraba edabadada mAa JerusaleAnaa parata diade diabueya.
Djabara JerusaleAnebemaraba adjira bia edadamaréa maa adji ume cartada b
diabueya. 4Baribara baramaara ma sida waida bia babara, adji ume waya.

Paulo Corintodaa waida crichada

5MAra naara Macedonia druadaa waida baa. Maibe baramaa waya.
6MAra bara ume daraisicada. Aibéra jiima nai doidaara baisicada. MaAbe
baraba mAra poya carebadia mAdji wabaramaa bia wamaréa. 7 Ara nawena

¢ 15:54. Isafa 25:8. Acoréba dadji beuira jobisia. Griego bedeade nawa b4 baa: “Dji poya
baba beuira mibuesia.” d 15:55. Osea 13:14. Griego bedeade maAi versiculoda nawa ba
baa: “Beu, ¢ba climiara sama ba? Joubada uria, ¢baa poya badara sama ba?”

poya dira baé béra mAia bardra acade wa quiridéa. Baribara dadjird Boroba
quiriaibara, baramaa wabarade daraica baa. 8Nama Epeso purude baya aba
Pentecoste ewari droma jobaradaa.c 9Nama mA ume dji quiriida baramina
nawena poya Acoré bedeara bia jaradia baya idjaba zocaraba ijabadaa.

10Djaba Timoteoda barama jli€ibara, idjira bara taéna bia edadadua
wayaramaréa. Dadjira Boroba quiria bara idjia bia o baa mAa o ba
quiraca. 11Maa carea idjira igararanadua, atebara carebadadua ma acade
zebarade necai zemaréa. Mia, dewara djabara bida idji zeida jAa panaa.

12Dadjira djaba Apoloa mAa bedea djuburiasia dewara djabara ume
bard acade wianamiréi. Baribara ara nawena idjira wi quiriaé baa. Poya
wabarade waya.

Pauloba nai cartade jiriiare bada

13Quiracuita beadadua. Jesucritora bio ija pananadua. Idjideba sozarra
beadadua idjaba zarea beadadua. 14Ne jiima baraba obadara quirianeba
odadua.

15Djabara, baraba cawa panaa Acaya druade Estepanaba, idji €berara
bida naara Jesura ijasidada idjaba adji crichara bacadada jiima djabara
carebadi carea. 16MAa baraa bedea djuburiaya adjira, jima adji quiraca
bea sida &pénamaréa. Jiima Acoré traju o panara, djabard careba pana
sida épénadua.

17Djaba Estepanada, Portunatoda, Acaico sida mAma jliépedada béra
basrida baa. Adjirdba bara cacuabari mira careba panaa. 18 Adjirdba mi
sora basridabisidaa bara so basridabipedada quirdca. Adjiranebemada,
djabara adjira quiraca pana sida bia crichadadua.

19Djabara Asia druadebemaba quiria panaa barara bia pananida. Djaba
Aquilaba, djabawéra Priscilaba, djabara adji dede abaa dji jarebada bida
dadjira Borodeba quiria panaa barara bia pananida. 20Djabara jlimaraba
quiria panaa barara bia pananida. Wara quirianeba dji bia edadadua.f

21MAra Pauloa. NaAga bedeara ara mAdji jawaba babaraa.

22Bariduaba dadjira Boro Jesucritoda quiriaébara, Acéréba mai
&berdra bié baya. jZedua, dadjird Boro!

23MAa quiria baa dadjira Boro Jesucritoba idji biadeba barara careba
baida. 24Jesucritodeba mAa barara warada quiria baa.é

e 16:8. Judioraba adji Egiptodeba édrapedada quiranebada ewari odacarea cincuenta
ewari bade adji néu naara ewapedada carea basrida obada ewarida obadjidaa. Mai ewari
dromara Pentecoste abadjidaa. Levitico 23:15-16.  f 16:20. Ward quirianeba. Griego
bedeade bA baa: “Iso bia quirudeba.” g 16:24. Griego bedeade Acara cartade jirtiare bi
baa: “Bia baa mawa baida.”

